
Nzima - Agape   Nyamenle Edwɛkɛ   - God's Love Letter Scriptures

Dwɔn 15:9 Mekulo bɛ kɛ mɔɔ Selɛ ne kulo me la; bɛdɛnla me ɛhulolɛ ne anu.
Ayezaya 43:1,2 - Ɛfɛsɛema 2:10 Yɛle Nyamenle asa anloa gyima, yɛɛ yelua yɛ nee

Kelaese Gyisɛse yɛ koyɛlɛ ne azo yebɔ yɛ yemaa ɛbɛla kpalɛ ne mɔɔ ɔhyehyɛle 
ɔdole yɛ ɛkɛ ne dɛba kɛ yɛbɔ la.

Gyɛlɛmaya 1:5 - Galeehyeama 1:15 Na amuanrɛɛ wɔ ɛhye mɔ amuala anu, ɛnee 
Nyamenle ɛye me ɛzie ɛkɛ dɛba ɛmaa ɔ nwo, bɔbɔ kolaa na bɛawo me, yɛɛ 
akee yelua ye ɛlolɛ zo yevɛlɛ me kɛ mendoa ɔ bo zo na menyɛ ye gyima a.

Dwɔn 15:16 Tɛ bɛmɛ a bɛnleanle bɛyele me a; medame a memkpale nu menyele 
bɛ a, yɛɛ mezoa bɛ kɛ bɛhɔlua Nyamenle edwɛkɛ ne bɛmaa ɔzo ma dɔɔnwo 
kpalɛ mɔɔ ɛmkpɔlɔ ɛlɛ la a. Yemɔti Selɛ ne bava debie biala mɔɔ bɛkɛbiza ye wɔ
me duma nu la amaa bɛ.

3 Dwɔn 1:2 Ayi, mesɛlɛ kɛ debie biala ɛhɔ zolɛ kpalɛ ɛmaa wɔ na ɛde kpɔkɛ kpalɛ; 
meze kɛ ɛte kpɔkɛ wɔ sunsum nu.

Ayezaya 43:4 - 1 Pita 2:9,10 Bɛmɛ a bɛle menli mɔɔ Nyamenle ɛkpa nu ɛye bɛ a. 
Bɛle Belemgbunli ne sɛlɛvolɛma, maanle nwuanzanwuanza, Nyamenle ɔdaye 
ye menli mɔɔ yeboɔboa yekpondɛ bɛ bo zo na yevɛlɛ bɛ kɛ bɛvi awozinli nu 
bɛrɛla ye wienyi ne anu na bɛbɔ ye nwanwane gyima ne nolo a. 10 Mekɛ bie 
ɛnee bɛnzɔho menli bɔbɔ, na ɛnɛ bɛle Nyamenle menli. Mekɛ bie ɛnee bɛnze 
Nyamenle anwunvɔnezelɛ ne deɛ holɛ, na ɛnɛ bɛ sa ɛha ye anwunvɔnezelɛ ne.

Gyɛlɛmaya 31:3 - Ɛfɛsɛema 1:4 Nyamenle kpale nu yele yɛ ziele ɛkɛ manle 
Kelaese kolaa na yeabɔ ewiade, amaa yɛ nwo ade nwuanzaanwu mɔɔ fɔlɛlilɛ 
biala ɛnle yɛ nu wɔ ɔ nyunlu a.

2 Temɔte 1:9 Ɔliele yɛ ngoane na ɔvɛlɛle yɛ kɛ yɛrayɛ ye menli, tɛ yɛ gyima mɔɔ 
yɛyɛ la ati ɔ, na ɔlua ɔdaye ye bodane nee ye ɛlolɛ ti. Ɔluale Kelaese Gyisɛse 
anwo zo ɔvale ɛlolɛ ɛhye ɔmanle yɛ ɔvi aloamɔleɛ,

Dwɔn 3:16 Ɔluakɛ Nyamenle hulole ewiade amra kpole kpalɛ la ati yɛɛ ɔvale Ɔ Ra 
kokye ne ɔmanle a, amaa awie biala mɔɔ kɛlie ye kɛli la anwu na yeanyia 
ngoane mɔɔ ɛnlɛ awieleɛ. Hozia 11:8; Ayezaya 49:15,16; & 41:13,14 

Luku 12:32 “Me mboane ekpunli ekyi, bɛmmasulo, ɔluakɛ bɛ Ze mɔɔ wɔ anwuma la
kulo kɛ bɛnyia Belemgbunlililɛ ne.

Mateyu 28:20 na bɛhilehile bɛ bɛmaa bɛli debie biala mɔɔ meha mehile bɛ la azo. 
Na bɛhakye kɛ me nee bɛ lua dahuu, kɔkpula ewiade awieleɛ.”

Dwɔn 14:1 Gyisɛse zele bɛ kɛ, “Bɛmmamaa bɛ rɛle bɔ na bɛdi nyane. Bɛlie 
Nyamenle bɛli na bɛlie medame noko bɛli.

Edwɛndolɛ 23:1 - Dwɔn 10:11 “Mame a mele mboaneneavolɛ kpalɛ ne a. 
Mboaneneavolɛ kpalɛ ne fa ye ngoane to aze maa ye mboane ne.

Edwɛndolɛ 23:2 - Yekile 7:17 Ɔluakɛ Boaneralɛ ne mɔɔ de belemgbunli ebia kpole 
ne azo la bayɛ mboaneneavolɛ anlea bɛ, na ɔbayɛ bɛ tataa yeahɔ nzubula mɔɔ 
maa ngoane la anwo. Na Nyamenle bakyikyi bɛ nye anwo monle.”

Edwɛndolɛ 23:3,4 - Luku 1:79 ye wienyi ne bada bɛdabɛ mɔɔ bɛde awozinli nu nee 
bɛdabɛ mɔɔ bɛlɛkɔ ewule nu la anwo zo, na yealie yɛ yeava anzonudwolɛ 
adenle ne azo.” Edwɛndolɛ 23:5,6 - 2 Kɔlentema 1:10 
Ewule ɛzulolɛ zɛhae anu yɛɛ ɔyele yɛ ɔvile a, yɛɛ ɔkɛye yɛ nu somaa; yɛɛ eza yɛ 



rɛle wɔ ye nu kɛ ɔkɛye yɛ nu bieko, ɔlua bɛ nzɛlɛlɛ ti.
Felepaema 4:7 Na Nyamenle anzonudwolɛ ne mɔɔ bo sonla ndelebɛbo muala azo 

la bazie bɛ ahonle nee bɛ adwenle gyɛlɛɛnye wɔ Kelaese ati.
Yelɛma 3:24 & Edwɛndolɛ 4:8 - Dwɔn 14:27 “Anzonudwolɛ a mefa megyakyi bɛ a; 

medame me anzonudwolɛ a mefa megyakyi bɛ a. Menva memmaa bɛ kɛmɔ 
ewiade fa maa la. Bɛmmamaa bɛ rɛle bɔ na bɛdi nyane; bɛmmasulo noko.

Edwɛndolɛ 33:18 - 1 Pita 3:12 Ɔluakɛ Nyamenle anye wɔ pɛlepɛlelilɛma anwo zo, 
na ɔbuke ɔ nzo ɔtie bɛ nzɛlɛlɛ dahuu. Na bɛdabɛ mɔɔ bɛdi ɛtane la, Awulae 
kakyi ɔ nzi si bɛ.”

Wulomuma 5:2 Gyisɛse lua yɛ diedi zo ɛva yɛ ɛra Nyamenle ɛlolɛ ne mɔɔ ɛnɛ yɛde 
nu la abo.Yemɔti yɛdi fɛlɛko anyelazo nu kɛ yɛbanyia Nyamenle anyunlunyia ne.

Ayezaya 55:12 - Luku 19:40 Gyisɛse buale kɛ, “Meka meahile bɛ, saa bɛmua bɛ 
nloa bɔbɔ a, awolɛ bɔbɔ kɛdeɛdea nuhua.”

Dwɔn 16:22 Zɔhane ala yɛɛ ɔle ɔmaa bɛ a; kɛkala alɔbɔlɛ ɛha bɛ, na mebaranwu 
bɛ bieko na fɛlɛkolilɛ bayi bɛ ahonle nu tɛkɛɛ, fɛlɛkolilɛ mɔɔ awie biala ɛnrɛhola 
bɛ sa die ɛlɛ a.

Luku 12:9 Zɔhane ala yɛɛ mɔɔ kɛhakyi ɔ nzi kɛzi me wɔ bagua nu la, medame 
Sonla Ra noko menwɔhakyi me nzi menwɔzi ye wɔ Nyamenle soanvolɛma 
anyunlu a.

Mateyu 10:30 Na bɛmɛ, bɛ ti zo enrinli bɔbɔ bɛdia.
Ayezaya 54:10 - Mateyu 24:35 Anwuma nee aze bapɛ nu aze, na me nloa edwɛkɛ 

ɛnrɛpɛ nu ɛlɛ.
Mateyu 11:28-30 “Bɛdabɛ mɔɔ bɛzo ɛnlomboɛ na bɛvɛ la, bɛ muala bɛrɛla me nwo 

ɛke, na menwɔmaa bɛ ɛnwomenlelielɛ. 29 Bɛva me gyɛnvayile ne bɛdo bɛ kɔme
zo na bɛzukoa mɔɔ meyɛ la, ɔluakɛ mele bɛtɛɛ, yɛɛ memmemaa me nwo zo, na 
bɛ ɛkɛla ne mɔ anwo kɛdɔ bɛ. 30 Ɔluakɛ me gyɛnvayile ne le felafela, yɛɛ bɔlɛ 
mɔɔ mebava meazoa bɛ la ɛnyɛ ɛnlomboɛ.”

2 Kɔlentema 11:2 Metwe bɛ nwo nungule, kɛmɔ Nyamenle yɛ ye ala la. Bɛle kɛ 
bɛlɛra mɔɔ ɛnze nrenya mɔɔ meyia ye kɛ megya ye meamaa nrenya kokye, 
Kelaese mumua ne. Sɔlɔmɔn 2:10 & Hozia 2:14,19,20 

Ade. 3:14 - Hibuluma 13:8 Kɛ Gyisɛse Kelaese si de anoma la, ɔle zɔhane ɛnɛ nee 
kenle biala.

Hozia 13:4 - Gyima Ne 4:12 Ɔ nwo zo yɛɛ yɛlua a yɛkɛnyia ngoane a, ɔluakɛ awie 
bieko ɛnle aleɛabo mɔɔ Nyamenle ɛva ye duma ɛmaa mɔɔ yɛdua ɔ nwo zo a 
yɛkɛnyia ngoane a.”

Dwɔn 15:14 Saa bɛyɛ mɔɔ meha mehile bɛ la a, ɛnee bɛle me gɔnwo mɔ.
Dwɔn 14:6 Gyisɛse buale ye kɛ, “Mame a mele adenle ne, nɔhalɛ ne, nee ngoane 

ne a; awie biala ɛnrɛhola Selɛ ne ɛkɛ ne kɔ kyesɛ ɔdua me nwo zo.”
Yekile 3:20 Tie, megyi anlenkɛ ne anzi melɛbɔ nu; mɔɔ kɛde me ne na ɔkɛdukue 

me la, mebara ye ɛkɛ na me nee ye arado ɛsalɛ, na ɔdaye noko ɔ nee me ado 
ɛsalɛ.

